POBL A GWAITH 
Cynorthwyydd Ymchwil
Swydd amser llawn (ond ystyrir gweithio rhan-amser) – 37.5 awr yr wythnos
Cyflog - £18,000 - 22,000K yn dibynnu ar brofiad
Dyddiad cau ar gyfer ceisiadau – 8 Medi 
Cyfweliadau – 19 Medi
Ein diben a'n gwerthoedd
Mae Pobl a Gwaith yn canolbwyntio ar gynorthwyo newid cadarnhaol o ran polisi ac ym mywydau pobl. Rydym yn helpu i ddatblygu gallu ac adnoddau mewn cymunedau a pholisi yng Nghymru er mwyn sicrhau bod newid cadarnhaol yn digwydd. Yn arbennig, rydym yn canolbwyntio ar y rôl drawsnewidiol sydd gan ymchwil, addysg a dysgu ar gyfer llesiant pobl ac ar gyfer yr economi, gwasanaethau a chymdeithas. Mae hyn yn cynnwys dysgu o gamau gweithredu presennol er mwyn llywio camau gweithredu yn y dyfodol. 
Drwy ddysgu o'r hyn sydd wedi digwydd rydym yn cynorthwyo pobl i wneud dewisiadau hyddysg ynghylch beth allai ddigwydd yn y dyfodol, ac mae hyn yn gwneud newid cadarnhaol yn bosibl. Mae Pobl a Gwaith o'r farn mai'r broses hon yw'r dull mwyaf pwerus sydd ar gael i bobl, sefydliadau a chymdeithas ar gyfer mynd i'r afael ag anghydraddoldebau a hyrwyddo cyflogaeth dda. 
Yr hyn rydym yn ei wneud
Mae Pobl a Gwaith yn gwneud gwahaniaeth mewn meysydd fel addysg (ffurfiol ac anffurfiol), iechyd a chyflogaeth drwy'r canlynol:
· rhaglen o brosiectau ymchwil weithredu cymunedol sy'n archwilio ffyrdd effeithiol i unigolion a chymunedau fynd i'r afael ag effeithiau tlodi ac anfantais;  
· gwaith ymchwil a gwerthuso wedi'i gomisiynu ar gyfer y sector cyhoeddus a'r trydydd sector yng Nghymru. 
Mae unrhyw warged a enillir drwy'r contractau ymchwil a gwerthuso yn mynd i gefnogi ein gwaith ymchwil weithredu, sy'n cael ei gyllido'n bennaf gan ymddiriedolaethau a sefydliadau elusennol.  
Y tîm gwerthuso ac ymchwil
Mae gan Pobl a Gwaith dîm gwerthuso ac ymchwil bach. Dr Duncan Holtom yw'r Pennaeth Ymchwil a Rhodri Bowen yw'r uwch-ymchwilydd. Mae'r tîm hefyd yn cynnwys Dr Sarah Lloyd-Jones a nifer o ymchwilwyr llawrydd.
Mae ein gwaith yn ansoddol yn bennaf, er ein bod weithiau'n cynnal arolygon, ar raddfa fach fel arfer. Mae gennym ddiddordeb mewn dulliau ymchwil wedi'u cydgynhyrchu sy'n cynnwys y rhai sy'n cyfrannu at yr ymchwil ar y cam dylunio. Rydym yn ymrwymedig i gymhwyso ymchwil a gwerthuso, gan sicrhau y bydd ein gwaith yn ddefnyddiol ac y gallai lywio'r broses o wneud penderfyniadau.
I gael rhagor o wybodaeth am Pobl a Gwaith ewch i www.peopleandwork.org.uk 
Disgrifiad Swydd
Bydd y cynorthwyydd ymchwil yn cefnogi'r tîm ymchwil i ymgymryd ag ymchwil a gwerthuso i'r safon uchaf gan gynnwys: 
a. 
helpu i ymchwilio i gynigion a thendrau ar gyfer gwaith newydd a'u paratoi 
b. 
ymgymryd â gwaith sy'n berthnasol i brosiectau ymchwil a gwerthuso gan gynnwys adolygiadau llenyddiaeth; mewnbynnu data; cyfweliadau ansoddol; a chynorthwyo â'r gwaith o ddadansoddi data
c.
mynychu cyflwyniadau i gleientiaid/cyllidwyr a chyfrannu at y rhain
d. 
ysgrifennu'r canfyddiadau a chyfrannu at lunio adroddiadau terfynol
e. 
gwneud gwaith gwerthusol ar brosiectau Pobl a Gwaith fel y bo'n briodol.
f.
cynrychioli Pobl a Gwaith mewn digwyddiadau perthnasol a chyfrannu at ddiweddaru ei waith drwy wybodaeth, tueddiadau a datblygiadau.
Mae'r ymgeisydd yn debygol o fod ar gam cynnar yn ei yrfa ymchwil a bydd yr ymgeisydd llwyddiannus yn cael ei gynorthwyo i ymgymryd â hyfforddiant parhaus sy'n berthnasol i'r gwaith.
Manyleb y Person
Hanfodol
· Diddordeb yn y materion cymdeithasol, addysgol a chymunedol y mae Pobl a Gwaith yn canolbwyntio arnynt
· Sgiliau cyfathrebu da yn ysgrifenedig ac ar lafar
· Arddull ysgrifennu clir gyda sillafu a gramadeg da. 
· Rhifog 
· Gallu cynnal adolygiadau llenyddiaeth a'u hysgrifennu. 
· Gallu uniaethu ag eraill a dangos ymwybyddiaeth gymdeithasol ac emosiynol (gan gynnwys empathi, caredigrwydd a chwilfrydedd) 
· Parodrwydd i deithio ledled Cymru.
· Agwedd hyblyg o ran gwaith.
· Gallu gweithio'n effeithiol ar eich pen eich hun ac fel rhan o dîm.
· Gallu gweithio o dan bwysau heb oruchwyliaeth a bodloni terfynau amser.
· Hyfedredd TG (e.e. Microsoft Office).
· Dibynadwy a phrydlon
Dymunol
· Trwydded yrru a mynediad i gar
· Gallu gweithio drwy gyfrwng y Gymraeg.
· Profiad o gyfweld â phobl at ddibenion ymchwil.
· Profiad o weithio'n annibynnol. 
· Dealltwriaeth o ddulliau ymchwil ansoddol a meintiol a gwybodaeth am hyn. Byddai sylfaen dda ym maes dadansoddi ystadegol yn werthfawr.
· Sgiliau dadansoddol (gallu dadansoddi data ansoddol a/neu feintiol) 
Y Broses Ymgeisio
Rhaid i ymgeiswyr wneud cais drwy lenwi'r ffurflen gais. Ni chaiff C.V.s eu derbyn. Dylid anfon ceisiadau wedi'u llenwi drwy e-bost i admin@peopleandwork.org.uk a rhaid iddynt gyrraedd cyn hanner nos ar 8 Medi 2019. 
Cyfweliadau: 
Cynhelir cyfweliadau ar gyfer ymgeiswyr ar y rhestr fer ar 19 Medi 2019. 
